
 

 155 (ز 2023  -  ك 2723) (54)ذمارة  اي كورديئةكاديميطؤظاري  

 عەبدولخالق سەرسامدا لادانی زمانی لە شیعری 

 
 لادانی زمانی لە شیعری 
 عەبدولخالق سەرسامدا

 
     نەوزاد وەقاس                       ئاڤێستا عەبدولخالق عەزیز            

 وەزارەتی پەروەردە                  بەشی زمانی کوردی/کۆلێژی پەروەردە               
                      hoger.sardar@gmail.com                 هەولێر   -زانکۆی سەلاحەددین 

       nawzad.saeed@su.edu.krd 

 : پوختە
لە   بریتییە  توێژینەوەیە  ئەم  شیعری  پوختەی  زمانی  لە  لادان  خستنەڕووی 

لە   یەکێکە  لادانیش  شیعرییەکانی.  بەرهەمە  شیکردنەوەی  و  سەرسام  عەبدولخالق 

زمانی شیعری، هەر بەکارهێنانی   بونیاتەکانی  لە  تایبەت  شاعیرێک ڕوودەکاتە شێوازێکی 

لە  زمانی  لادانی  دەبێتە  کە  هیچ   زمان  وە  لادان  لە  سیستەمێکە  شیعر  هۆنراوەکانیدا. 

لە   شیعرێک نییە لادانی تێدا بەدی نەکرێت، بەڵام مەرجە لادانەکە هونەری بێت ، کە 

سەرسام هەوڵی داوە بە زمانێکی    ڕێگەیەوە خوێنەر مانای نوێ و تازەی تێدا بەدی بکات.

بەدی   تێدا  رێزمانی  لادانی  کۆی شیعرەکانی سەرسام  لە   ، بنووسێت  مانا  پڕ  و  کاریگەر 

شێوەیەکی جیا خراونەتە ڕوو، وەک پاش و پێش خستن و    دەکرێت کە هەریەکەیان بە

لادانی  میکانیزمەکانی  هاوکات  کە  لێکردنەوە  و  دابڕین  دیاردەی  و  قرتاندن  دیاردەی 

و مەبەستە   و جۆرەکانی  ڕەمز  ئەدگارەکانی وەک  بە  ئاماژە  پاشان  ڕوو  واتاییش خراوەتە 

تەمومژی واتاییش قووڵایی   جیاوازەکانی دەکات و چۆن تەمومژی بەدوای خۆیدا دەهێنێ.

لە بەرهەمە   زاڵە  ڕەمز زۆر  و نووسینیش بە شێوەی  بە شیعرەکانی سەرسام بەخشیوە 

شیعریەکانی، کەوا  دەگەڕێتەوە بۆ ئاڵۆزیی بارودۆخی سیاس ی و حزبیی ئەو سەردەمە. ئەو  

 سەرچاوانەی کە پشتی پێ بەستراوە لە لێکۆڵینەوەکەدا لە کۆتاییدا خراونەتەڕوو.

،   :كانكییهره سه  وشه ڕێزمانی  لادانی   ، شیعر  لە  زمانی  لادانی  واتایی)  ، لادانی 

 ڕەمز ، شیعری هەمەجۆر ( 

 پێشەکی: 

mailto:hoger.sardar@gmail.com

، زۆربەی   بۆ گەیاندنی مەبەستەکان  لە ڕێگەی زمانەوە دروست دەبێت  لادان 

کاربردنی   بە  ڕێگەی  لە  ئەمەش  نییە.  بەدەر  لادان  لە  سەرسام  شیعریەکانی  دەقە 

تواناکانی زمان. لادان لە زماندا بە واتای خۆنەبەستنەوە بە یاسا و رێسا رێزمانییەکان  

، سەرسام لە دەقە شیعریەکانیدا جێگۆڕکێ یان قرتاندنی دەنگ یان دیاردەی دابڕین  

پەیڕەو کردووە ، کە لەم ڕێگەیەوە توانیویەتی زمانێکی نوێ و تایبەت بۆ خۆی دیاری  

 بکات. 

هونەرێکی   بۆیە رەمزیش  دەیانخوڵقێنێ،  داهێنەر  شاعیری  بیری  کە  تایبەتە 

ئاڵۆز و کاریگەرە. سەرسام وەک شاعیرێک   بەکارهێنانی رەمز لە شیعردا پرۆسەیەکی 

لە  سوودی  و  بەکارهێناوە  رەمزی  شیعرەکانیدا  هۆنینەوەی  لە  بەرچاو  شێوەیەکی  بە 

ئەمەش    ، وەرگرتووە  ئاینییەکان  کەرەستە  و  بە  کەرەستە سروشتییەکان  پەیوەستە 

و زەمینە  و  شاعیر  رۆشنبیریی  شاعیر.  ئاستی  لەلای   سەردەمی  رەمز  بەکارهێنانی 

سەرسام تەنها شکاندنی یاسا و رێسای سینتاکسیەکان نەبووە، بەڵکو دەگەڕێتەوە بۆ  

و   داهێنان  و  گۆڕانکاری  بارودۆخی حزبئەنجامدانی  ئاڵۆزیی  و  و سیاسیی  نوێخوازی  ی 

 مەبەستە نیشتیمانی و نەتەوەییەکانی. ئەو سەردەمە و دەربڕینی 

 لادانی زمانی لە شیعردا:

و   ڕێسا  كە  پێوەرەكان  لە  لادانە   (( واتا  زمان،  ئاسایی  پێوەری  لە  لادانە  شیعر 

یاساكانی زمان، هەموو وێنە و دیمەنێك و یاسایەك لە یاساكانی زمان یان بنەمایەك  

 ( .٦، ١٩٨٦والعمري،  يلە بنەماكانی زمان تێكدەشكێنێت(( )الول

لادان لە زماندا بە واتای خۆ نەبەستنەوە بە ڕێسا و یاسا ڕێزمانیيەكان و لایەنی  

كە  لابدات  یاسایانە  لەو  هەوڵدەدات  شاعیر  بڵێین  دەتوانین  بۆیە  وشەكان،  واتایی 

 زمانەكە پێكدەهێنن. 

بەڵكو نییە،  لادان  مەبەستی  تەنها  تێكدەشكێنێت  زمان  یاساكانی  كە    شاعیر 

مەبەستی زۆری لە دواوەیە، واتە شاعیر بەهۆی لادان لە زماندا داهێنان یا جوانكاری  

 لە بەرهەمەكانیدا دروست دەكات  تا جێگای سەرنجی خوێنەرانی بێت.

كە  ))بەكارهێنانێك  دەبێت  بەجۆرێك  شاعیران  لەلای  زمان  بەكارهێنانی 

 (.٣٥، ٢٠٠٩دەرچوون بێت لەو زمانەی كە ئاسایی و باوە((  )ویس، 

لێهاتوویی  و  بەهرە  بە  زمان،  تواناكانی  بەكاربردنی  ڕێگەی  لە  شاعیرێك  هەر 

ئەنجام  گۆڕانكاری  و  دەكات  زمانەكەی  ڕێزمانی  بنەما سەرەكیەكانی  لە  لادان  خۆی، 

 دەدات، بۆ ئەوەی زۆرترین كاریگەری لەسەر خوێنەر دروست بكات. 

گیان دەستنیشان كردووە، ))زانایانی بواری ئەدەب و زمانناسان دوو مەرجی گرن

لە   بێت  بەشێوەیەك  لادانەكە  یەكەم:  دانانرێت،  لادان  بە  مەرجە  دوو  لەو  دەر  بە 

چوارچێوەی ڕێگە پێدراوی ڕێزمانی ئەنجام نەدرێت، دووەم: دەبێت لادانەكە سوودێك 

بگەیەنێت، چونكە لادان لە خۆیدا ئامانج نییە. بەڵكو ئامانج لە لادان دروستكردنی  

ئەنجام  كاریگەری هەڕەمەكی  بەشێوەیەكی  نابێت  لادان  كەواتە  خوێنەر.  لەسەر  یە 

تایبەتیی   شێوازی  دەبێتە  و  دەردەخا  شاعیر  توانای  و  كەسایەتی  چونكە  بدرێت، 

 (.٨٩، ٢٠١٦شاعیر(( )محەمەد، 

دەكرێت   پەیڕەو  شاعیران  لەلایەن  كە  لادانێك  هەموو  نییە  مەرج  كەواتە 

بۆی بدرێت،  ئەنجام  لێهاتوویی  بەسەركەوتوویی  و  توانایی  و  شارەزایی  بە  پێویستی  ە 

خوێندنەوەی  لە  بهێنێت  بەرهەم  بەچێژ  و  تەواو  دەقێكی  ئەوەی  بۆ  دەبێت،  شاعیر 

 دەقە شیعريەكانی سەرسام دوو جۆر لادانی تێدا بەدی دەكرێت ئەوانیش: 

 لادانی ڕێزمانی   -١

 لادانی واتایی -٢
 لادانی ڕێزمانی: -١

دەهێنمەبەست   بەكار  وا  دەستەواژەی  و  ڕستە  شاعیر  كە  ڕێزمانی    ێ لەلادانی 

کەوا یاساكانی زمانی تێدا پەیڕەو ناكات ئەمەش هەندێ جار دەرچوونە لەم یاسایانە  

پەیڕەو   شیعرەكانیدا  لە  شێوازە  ئەم  شاعیر  ناڕێزمانی،  ڕستەی  دەبێتە خولقاندنی  و 

بە   واتە  زمان،  یاساكانی  پێچەوانەی  ڕستەی  دروستكردنی  هۆی  دەبێتە  و  دەكات 

سینتاكسیەكانی یاسا  نەگرتنی  شیعری   لەبەرچاو  ڕستەی  شاعیر  جۆرە  بەم  زمان 

شێوازی   شكاندنی  خۆی  بۆ  شیعری  ))ڕستەی  ئاشكرایە  وەكو  هەر  دەكات.  دروست 

 (.١٤٣، ٢٠٠٨چنین و داڕشتنی زمانی ئاساییە((  )تۆفیق، 

یاریكردن بە زمان و لادان لە یاسا و رێسای زمان، دەبێتە هۆی ئەوەی داهێنان  

لە  (( بەرهەم.  بێتە  شیعری  دەقی  لەگەڵ    لە  پەیوەندی  ڕەهەندەكانەوە لادان  هەموو 

داهێنان دەبەستێ، بەو پێیەی لەئەنجامی پرۆسەی لادان، داهێنان لە دەقدا بەرهەم  

بە زمان لە هەموو  یاریكردن  ئاوێتەی لادان و هەڵئاوسانی زمانی شیعری و  لە  دێ و 

ەی دەقێ كە لە  ئاستەكاندا، داهێنان دەبینرێ و ئەم میكانیزمە دەبێتە هۆی جیاكردنەو 

دەقەكە   وە سەخت خۆنیشاندانی  تایبەتی  پێدانی سیمایەكی  و  تر  دەقەكانی  تەواوی 

لەلایەن وەرگر و فراوانیی واتا و جیابوونەوەی ڕەهەندی جۆراوجۆی واتا ، نوێبوونەوە 

داهێنان  خودی  چونكە  زیاتریدا،  خوێندنەوەی  لەكاتی  دەق  بەرداكردنی  بە  گیان  و 

باری ئاسایی و پشت ئەستووربوون بە ئیحا و تەمومژی واتا، كە    بریتییە لە بەزاندنی

 (. ٢٥٠، ٢٠١٠وادەكەن بەهای وشە بەرز بێتەوە(( )خۆشناو، 

لە   ڕۆڵی  دادەندرێت  شیعر  بونیادی  نێو  كاریگەری  بەچەمكێكی  لادان 

ئیحایەكی   بەخشینی  و  دەربڕین  چڕكردنەوەی  و  شیعری  دەقی  زیندووكردنەوەی 

 كاریگەری هەیە. 

ك لێرەدا  لە  دەكرێت،  بەدی  ڕێزمانی  لادانی  چەندین  سەرسام  شیعرەكانی  ۆی 

 هەر یەكەیان بەشێوەیەكی جیا دەخەینەڕوو: 

 پاش و پێشخستن:  ١-١

لە لادانی  بەشێك  وەك  نێو ڕستە،  كەرەستەكانی  ڕیزبەندی  پێشكردنی  و  پاش 

 ڕێزمانی بەگشتی و لادانی ڕستەسازی بەتایبەتی دادەنرێ. 

اسای سینتاكس ی ئەو زمانە ڕیزبەندیی خۆی هەیە، پاش و  هەر زمانێك بەپێی ی

ئەمەش  بەكارهێنراوە،  نوێخواز  شاعیرانی  لەلای  ڕستە  نێو  كەرەستەكانی  پێشكردنی 

ئەم  واتە چۆن  تایبەتی شاعیر خۆی،  بیركردنەوە و هەست و سۆزی  بۆ  دەگەڕێتەوە 

 دیاردەیە شاعیر پەیڕەوی دەكات لە شیعرەكانی. 

شاع كۆنەوە  لە  و  ))هەر  پاش  و  جێگۆڕكێ  هونەری  بەشێوەیەكی  كورد  یرانی 

کردووە((   شیعرەكانیاندا  دێڕە  بنیادی  لە  زمانییەكان  كەرەستە  و  دانە  بە  پێشیان 

 (.٢٣١، ٢٠١٢)كاكی، 

لە ڕووی   بینای هونەری سینتاكس ی تێكدەچێ، ئەمەش  بەهۆی دیاردەی لادان 

ئارەز  بە  و  نامێنێ  ئاسایی  شێوەی  كەرەستەكانەوە  دووبارە ڕیزبوونی  نووسەرەكە  ووی 

 ڕیز دەكرێنەوە. 

و  تایبەت  چێژێكی  جۆرە  تاوەكو  داوە  ئەنجام  كارەیان  ئەم  شاعیران  جار  زۆر 

و   نوێ  پێكهاتەیەكی  هەروەها  ببەخشێت،  شیعریەكە  دەقە  بە  ئیستاتیكی  بەهایەكی 

ئەم   سەرسام  عەبدولخاق  شیعرەكانی  بڕوانینە  ئەگەر  كایەوە،  بێتە  داهێنەرانە 

لە پێش    دیاردەی لە هۆنینەوەی شیعرەكانیدا بەكارهێناوە بەو شێوەیە كە وشەیەك 

مانا،  پڕ  و  نوێ  بەهێزو  واتایەكی  گەیاندنی  بۆ  ڕێگەیەوە  لەو  دەخات،  تر  وشەیەكی 

لە   كە  دیاردەیە  لەم  نموونە  چەند  ببەخشێت،  چێژێك  شیعرەكەش  هەروەها 

 شیعرەكانی  بەرچاو دەكەون لێرەدا دەیخەینە ڕوو لەوانە: 

 نموونە شاعیر لەم شیعرە دەڵێت:بۆ 

 لە كۆچەری واز دەهێنێ 

 شارنیش دەبێ ئەم بەهارە

 (٧١، ١٩٨٩)سەرسام،  

دووەمدا  دێڕی  نیوە  لە  دەبێ(  )شارنیش  ڕستەكە  كاری  شیعرەدا  پارچە  لەم 

بەمەبەستی  ئەمەش  كردووە.  كەرەستەكان  ریزبەندیی  لە  لادانی  شاعیر  هاتووە، 

واتای   لەسەر  بەو  جەختكردنەوە  یان  بدات.  پیشانی خوێنەرانی  زیاتر  تا  و  شیعرەکە 

مەبەستەی شێوازێكی نوێ پەیڕەو بكات بۆ خۆشكردنی ئاواز و مۆسیقای شیعرەكە  

و   دەکات  دیاردەیە  لەم  روو  هۆکارانە  ئەم  لەبەر  شاعیر  کەواتە  خوێنەران.  لای  لە 

 پەیڕەوی لێ دەکات لە هۆنینەوەی شیعرەکانیدا.

 شاعیر دەڵێت: لە نموونەیەكی تردا 

 وات كرد دیسان 

 كولیكە بدەم بەبێ نیسان 

 ئاگرت بەردا لە وشكایی

 دەروونی من

 (٧٧، ١٩٨٩)سەرسام،

لەم پارچە شیعرە لە نیوە دێڕی دووەم دەبوایە لە بنچینەدا بەم شێوەیە بێت  

بێت  شێوەیە  بەم  دەبێت  سێیەمیش  دێڕی  نیوە  لە  وە  بدەم(  كولیكە  نیسان  )بەبێ 

وشكای لە  پێكهاتووە )ئاگرت  دێڕ  دوو  لە  شیعرە  پارچە  ئەم  بەردا(  من  دەروونی  ی 

بۆیە  هەر  لەلادان  نییە  خاڵی  شیعرێك  هیچ  كەوتووە،  پێش  كردار  لەهەردووكیان 

لەم بوارەدا بخاتە گەڕ و   لێهاتوویی خۆی  عەبدولخالق سەرسام توانیویەتی بەهرە و 

پ و  پاش  وریاییەوە  و  جوانی  بە  زۆر  بدات،  خوێنەران  نێوان نیشانی  لە  ێشخستنی 

شێوازە  ئەم  سەرسام  شیعریەكانی  دەقە  كۆی  لە  كردووە،  زماندا  كەرەستەكانی 

واتە   تێكشكاندووە،  شیعریەكانیدا  دەقە  لە  زمان  یاساكانی  كە  دەكەوێت  بەرچاو 

 لادانی )سینتاكس(یش ی لە بەرهەمە شیعریەکانیدا پەیڕەو کردووە و بەكارهێناوە.

 (:دیاردەی قرتاندن )لابردن ٢-١

بریتییە لە لابردن و كرتاندنی دەنگێك یان زیاتر لە كەرەستەکانی ڕستە. شاعیر 

لەسەر   كاریگەری  زۆرترین  تاوەكو  بدات  ئەنجام  گۆڕانكاری  دەدات  هەوڵ  هەردەم 

بینای  لە  زیاتر  یان  ))دەنگێك  دەنگ  قرتاندنی  ڕێگەی  لە  بكات  دروست  خوێنەر 

 (.٢١٤، ٢٠١٣دروستی وشە لادەبات(( )عەبدوڵڵا، 

شاعیر هەوڵ دەدات زۆرترین گۆڕانكاری ئەنجام بدات بۆ ئەوەی بنیاتێكی تازە  

لە سەرەتای وشە   لادانە  ئەم  جار سەرسام  زۆر  بكات،  دەقەكە دروست  بۆ  نوێ  و 

داهێنان   ئارەزووی خۆی  و  ویست  بەپێی  ئەنجام دەدات،  كۆتایی  یان  ناوەڕاست  یان 

 (( بەمەبەستی  ئەو لادانە  ئاوازی  دەكات، هەندێ جاریش  سووككردن و خۆشكردنی 

لەسەر   زیاترە  كاریگەرییەكانی  هێنانەدی  مەبەستیان  كە  زمان.  لەسەر  گوتنەكە 

 (. ٥٢،  ٢٠١٠خوێنەر(( )ئەحمەد، 

دەبینرێت   دیاردەیە  ئەم  بدرێت  شاعیر  شیعرەكانی  زۆربەی   سەرنجی  ئەگەر 

تایبە چێژێكی  و  كردووە  دروست  شیعرەكە  ناوەوەی  ئاوازی  لەسەر  بە كاریگەری  تی 

بەدی   دەنگ  ئاستی  لە  دیکەدا  شیعرێكی  لە  قرتاندن  دیاردەی  بەخشیوە،  شیعرەكە 

 دەکرێت وەك دەڵێت:

 لەگەڵ خدر 

 خدری زیندوو 

 ئێمە هەردوو    

 دۆستی ژیانی یەكتر باین 

 (٦، ١٩٦٩)سەرسام،

قرتاندووە،  ی  )ك(  دەنگی  دا  )دوو(  وشەی  لە  سێیەم  دێڕی  نێو  لە  شاعیر 

بنەڕەتدا دەبێت بگوترێت )هەردووك( ئەگەر وردبینەوە لە کۆی شیعرەكانی  چونكە لە  

لە دەنگی )ك( قرتاندنی دەنگی  بەرچاو دەكەوێت جگە  تر  نموونەی  شاعیر چەندین 

 تریش بەرچاو دەكەوێت. 

 لە شیعرێكی تر شاعیر دەڵێت:

 تا بەهاری هەمیشەیی

 لە ڕووی خاكا بەشینەیی 

 (٥، ١٩٦٩)سەرسام،

دێڕی دووەمدا وشەی )خاك( دەنگی )د( قرتاندووە، چونكە لە بنەڕەتدا  لە نێو  

دەبێت بگوترێت )خاك دا(، ئەم لادانە بنیاتێکی تازە و نوێ بۆ بەرهەمە شیعریەکەی 

جار زۆر  هەروەها  کایەوە  مەبەستی     دێنێتە  بە  دەدرێت  ئەنجام  لادان  جۆرێک 

 سووكکردن و خۆشکردنی ئاوازی گوتنەکەیە لە سەر زمان. 

 وەکو دەڵێت: 

 ئەی تۆ نەبووی ماران گەست بووی

 بۆ لە پەتی برا كوژی ترست نییە 

 بۆ لە پەتی دیكتاتۆرا راناچەنی

 مێژوو هەنگاو بەرەو پێشە 

 بۆ دووبارەی دەكەیتەوە

 سەدان جارە هەڵخەڵەتای 

 خوا بتگری 

 (١٨، ١٩٩٦)سەرسام،

)هەنگاو وشەی  لە  قرتێنراوە،  )ی(  دەنگی  چوارەم  دێڕی  نیوە  دەكرا لە  بۆیە   )

بگوترێت )مێژوو هەنگاوی بەرەوپێشە(، ئەگەر بە وردی سەرنجی كۆشیعرەكانی شاعیر  

دێڕە  نێو  لە  شوێن  زۆر  لە  دێت،  یەكەم  پلەی  بە  دەنگ  قرتاندنی  ئەوا  بدرێت، 

شیعرەكانی بەرچاو دەكەوێت ئەمەش تام و چێژێكی تایبەتی بە شیعرەكانی بەخشیوە  

ەوەی شیعرەكە دروست كردووە، هەندێك لەم وشانەی و كاریگەری لەسەر ئاوازی ناو 

منداڵ(،   )منال،  وەك.  سەرسامدا  شیعرەکانی  لە  دەكرێن  بەدی  تێدا  قرتاندنی  كە 

)یەكێ،  دا(،  دڵ  )دڵاـ  دەمدایە(،  لە  دەمایە،  )لە  ئەگەر(،  )گەر،  دا(،  ماڵ  )ماڵا، 

 یەكێك(، )كرد، ئەكرد(. 

 دیاردەی دابڕین و لێكردنەوە: ٣-١

لە ئەم   دەكەیت  وەستانێك  بە  هەست  دەكەوێت،  بەرچاو  شیعر  لە  دیاردەیە 

كاتی خوێندنەوەی شیعرەكە، شاعیر ئەم دیاردەیە لە بەرهەمە شیعریەکانیدا پەیڕەو  

دەكات بۆ بەخشینی لە واتایەك زیاتر،  لەم جۆرە ڕستانەدا نیشانەی وێرگول )فاریزە( 

بەست بۆ  دەهێنێت،  بەكار  خاڵبەندییەوە  ڕووی  ڕستەكە لە  دێڕانەی  ئەو  نەوەی 

لە   زۆر  بەشێوەیەكی  دیاردەیە  جۆرە  ئەم  شاعیر  لای  دابەشكراوە.  بەسەریان 

 شیعرەكانیدا بەرچاوە، بۆ نموونە لە شیعرێكدا دەڵێت: 
 ئەو دڵەی پڕ لە هیوامە 

 یا نامە...

 بۆ گۆرانی... 

 بۆ ژیانی.... پڕ جوانی 

 (٦، ١٩٦٩)سەرسام،

)یا   شیعرەدا  پارچە  و  لەم  دابڕان  جوانی(  پڕ  ژیانی...  بۆ  گۆرانی..  بۆ  نامە... 

ئاسانی خوێنەر هەست بەم جۆرە دیاردەیە   بە  تێدا دەبینرێت، زۆر  لێكکردنەوەیەكی 

وەستانێک   هەر  دەكات.  وەستانێك  بە  هەست  خوێندنەوەدا  كاتی  لە  دەكات، 

دەر  ئاشکرا  بە  نەیتوانیوە  ئەوەی  شاعیر   . دواوەیە  لە  هێزی  بە  ببڕێت  مەبەستێکی  ی 

ئەوە لەو ڕێگەیەوە رێگە بۆ خوێنەر خۆش دەکات و خەیاڵی رادەکێشێت بۆ پرسیار و 

لێکدانەوە و راڤەکردن بەکارهێنانی ئەم دیاردەیە لای شاعیر زیاتر مەبەستی سیاس ی 

 لە دواوەیە. 
بەكار   دیاردەیەی  جۆرە  ئەم  شاعیر  شێوە،  بەهەمان  تریشدا  شیعرێكی  لە 

 عرەدا دەڵێت:  هێناوە، هەر وەكو لەم شی 

 یەكەم جارە من لە سەرووی 

 ڕووناكەیی و تارستانا 

 دێم و دەچم 

 سنوورەكان... دەقرتێنم 

 تەمەن دەڕوا بە دوای شوێنم 

 خاڵ بە توندی.. وەك مافوورێ 

 لە ژێر پێما ڕادەكێشرا... 

 بەرەو دواوە.. 

 (٦٣، ١٩٨٩)سەرسام،

ر خاڵبەندی  سەرسام لەم پارچە شیعرە و كۆی شیعرەكانیش ی بەشێوەیەكی زۆ 

زۆر   نوێخواز  لەلای شاعیرانی  و  نوێ  لە شیعری  دیاردەیە  ئەم  ئەمەش  بەكارهێناوە، 

دوای   بە  هەردەم  داوە  مانادار  وشەی  بە  زۆری  گرنگییەكی  شاعیر  دەكرێت،  بەدی 

دەبینین  بۆیە  گەڕاوە.  ئاوازداردا  و  مانا  پڕ  و  خەیاڵاوی  وشەی  و  جوان  وشەی 

امەڵەیەكی تایبەتییە، لەبەر شارەزایی لە بواری  مامەڵەكردنی سەرسام لەگەڵ زمان م

لە   نوێیانە  داهێنانە  و  جوانكاری  ئەو  كە  بەخشراوە،  پێ  توانایەی  ئەو  زمانەوانیدا 

وریایی   و  لێهاتوویی  بە  زۆر  توانیویەتی  هەروەها  بكات.  كار  ڕستەییدا  چنینی  ئاست 

 مامەڵەیەكی هونەرمەندانەی شیعری لەگەڵ دیاردەی لادان بكات. 

بە  کەو  و  پرسیار  بۆ  ڕادەكێش ێ  ئاسانی خەیاڵی وەرگر  بە  دیاردەیە زۆر  ئەم  اتە 

دواداچوون، زۆر جار پەنا دەباتە ئەم جۆرە لادانە لەبەر هەر هۆكارێكی سیاس ی یان  

لەهەمان  و  بیركردنەوە  و  لێكدانەوە  حاڵەتی  دەخاتە  كە خوێنەر   بێت،  كۆمەڵایەتی 

 و چێژی لێ وەربگرێت. كاتیشدا خوێنەر بخاتە حاڵەتێكی تایبەتی 

 لادانی واتایی: -٢

لە بواری زماندا شاعیر كاتێك لە بواری یاساكانی ڕێزماندا لادان ئەنجام دەدات  

بۆ ئەوەی بە زمانێكی تایبەت پڕ لە وشە و زاراوە  و هێما وێنەی شیعری جوان پیشانی  

دەكات   واتایانەش  لەو  لادان  كاتیشدا  هەمان  لە  بدات.  كەرەستەكان  خوێنەرانی 

 دەیگەیەنێت. لادانی واتاییش لە ڕەمزدا خۆی دەنوێنێت. 

 ڕەمز لە شیعری عەبدولخالق سەرسامدا :

مێژوویەكی   ڕەمز  بەكارهێنانی  هۆنراوەدا.  بنیاتی  لە  هەیە  گرنگی  ڕۆڵێكی  ڕەمز 

شارستانیەتی   سەرەتای  لە  هەر  كۆنەكان،  سەدە  بۆ  دەگەڕێتەوە  و  هەیە  كۆنی 

د شێوازی  وەك  هۆكاری  مرۆڤەوە  لەبەر  هونەرمەندان  بەلای  هاتووە،  بەكار  ەربڕین 

))ڕەمز  تر.  یان لەبەر هەر هۆكارێكی  تایبەتی بەكار دەهێنرا،  سیاس ی و كۆمەڵایەتی و 

تێڕوانینە   و  بۆ مەبەست  بێنێ  بەكاری  بۆ شاعیر خۆش دەكات وەك دەمامك  زەمینە 

تی و بەئاشكرا دەریان تایبەتیەكانی خۆی، لەبەر هەر هۆیەك بێت، ناتوانی بەسەربەس

 (.١٦٩، ٢٠٠٧ببڕێت(( )مەحمود، 

هەیە،  كۆنی  مێژوویەكی  شیعر  بواری  لە  كوردیدا  ئەدەبی  لە  ڕەمز  بەكارهێنانی 

 بەڵام لە شیعری نوێ بەشێوەیەكی فراوانتر بەرچاو دەكەوێت.

كە   بووە  دیاردەیە  ئەم  زۆری  یارمەتیدەرێكی  كورد  ژیانی  هۆكارەكانی ))بارودۆخی 

باری رامیاری و كۆمەڵایەتی و ڕۆشنبیری...هتد كۆمەڵگای كوردی هۆكارێكی گرینگ بوو 

بۆ بەكارهێنانی ئەم هونەرە و تەنها ڕێگاشە بۆ شاعیران بتوانن ئەم بارودۆخە ئاڵۆزەی 

شیعر   ئیستاتیكیەكەی  لایەنە  سەرەڕای  و  دەرببڕن  جیاجیاكاندا  قۆناغە  لە  كورد 

 (.٨٠، ٢٠٠٢ەكی شاراوە و پڕ لە ڕەمز هەبوو(( )حەمەد،پێویستی بە پەردەی

بەكار   شیعرەكەیدا  لە  كە  دەستەواژانەی  و  وشە  ئەو  شاعیر  كاتێ  واتە 

و  نادیار  تریان  ئەوەی  ئاشكرایە  یەكێكیان  هەیە  واتایان  دوو  ڕەمز  وەكو  دەهێنێت، 

 شاراوەیە. 

بۆ بەكارهێنانی ڕەمز، ئەمەش بەمەبەستی   پەنا دەبات  ئیستاتیكی  شاعیر كاتێ 

و   خۆی  بیروڕای  لە  گوزارشتكردن  بۆ  سیاس ی  مەبەستی  یان  كۆمەڵایەتی،  یان 

بە   نەتوانی  شاعیر  كاتێك  هەر  واتە  دەسەڵاتداران،  زۆرداریی  و  زوڵم  لە  خۆپاراستنی 

تەمومژی   جار  هەندێ  دەهێنێ،  بەكاری  و  دەبات  ڕەمز  بۆ  پەنا  دەریببڕێت  ئاشكرا 

 ش ئەو ڕەمزانە ئاسان و ڕوونن.لەگەڵ خۆیدا هەڵگرتووە، هەندێ جاری

پردێكی  سازدانی  لە  جۆرێكە  ئەدەبیدا،  دەقێكی  نێو  لە  ڕەمز  ))مەزراندنی 

پەردەپۆشكردنی زمانی   بەهۆی  بەشێوەیەك ڕەمز  و وەرگر،  نێوان دەق  لە  پەیوەندی 

سەر   بیركردنەوەیە  ئەو  كاتدا  هەمان  لە  بیركردنەوە،  دەخاتە  خوێنەر  ڕاستەوخۆ، 

بەجێهێش بۆ  مەزراندنەكە  دەكێش ێ  چەندی  وەرگردا،  دەروونی  لەسەر  كاریگەری  تنی 

 (. ٢٠٦، ٢٠١٠هونەرتر بێ, كاریگەرییەكە بەهێزتر دەبێ(( )خۆشناو، 

لە    -سیمبۆل    -لە شیعردا وشەیەك دەبێتە )ڕەمز( هێما بە ئەرێنی هاتبێت  كە 

دێڕەكانی   نێو  لە  پڕشنگدار  ئەستێرەیەكی  وەك  ڕەمزە  ئەو  شیعرەكەدا،  پێكهاتەی 

ئەم   جا  دەكرێ،  بۆ  دواداچوونی  بە  و  لێكدانەوە  و  دەدرەوشێتەوە  شیعرەكەدا 

ناوی   یان  وەفادار،  ئەویندارێكی  یان  بێت،  ئەفسانەیی  و  مێژوویی  ناوێكی  سیمبۆلە 

جێگای   وشەیە  ئەم  بڵێین  گرنگە  ئەوەی  بەڵام  بێت،  ناودار  و  شۆڕشگێڕ  كەسێكی 

گوێمان   یان  دەكەوێت  بەرچاو  ناوی  كە  دێڕەكانی  وەستانێكە،  نێو  لە  دەبێت  لێ 

شیعرێكدا، چونكە ئەو كاتە ئەم وشەیەی كە دەبێتە )ڕەمز( دەبێ ببێتە وشەیەكی بە 

پێز و هێزدار بۆ ئەوەی هۆش و فیكری خوێنەر زۆر بە ئاسانی رابكێشێت، لێكدانەوە 

 و بە دواداچوونی بۆ بكات واتە بۆ ئەو ڕەمزانەی كە لە یەك وشەدا خۆی دەبینێتەوە. 

یان  لەو   وشە،  چوارچێوەی  لە  بیرێكە  داپۆشەری   ڕەمز  كە  ڕووەوە 

وشەیەك،   لە  بریتییە  و  هەیە  تایبەتی  گرنگییەكی  شیعر  نێو  لە  ڕەمز  دەربڕینێكیدا، 

دێ،   بەكار  تر  واتایەكی  بۆ  و  دەبەزێنێ  خۆی  فەرهەنگی  واتای  كە  دەربڕینێك،  یان 

تای داهێنانی  ڕەمزی  واتە  خودییە،  داهێنانێکی  ڕەمزی  و  شیعری  نووسەرە  بەتی 

دەبێت   بەم جۆرەش  نووسین،  ئەزموونی  ئەنجامی  لە  نووسەرەكەیە  بەرهەمی خودی 

دەق،  كۆدی  كلیلەكانی  دەتوانی  كاتە  ئەو  ڕۆشنبیریدابێ،  بەرزی  ئاستێكی  لە  خوێنەر 

كە   دانانی شیعرەكەی  كاتی  لە  بكاتەوە، شاعیر  تایبەتییەكەی شاعیر  ڕەمزە خودییە 

نەیتوانی ب ئاسایی  ارە دەروونییە حەشاردراوەكانی بگوێزێتەوە، ئەو كاتە شاعیر زمانی 

 ڕوو دەكاتە ڕەمز. 

زۆری بەكارهێنانی ڕەمزیش مەودای فراوان دەخاتە بەردەم شاعیر و ئاسانكاری 

بۆ شاعیر دەكات، بۆ ئەوەی بەسەربەستی و بەبێ بەربەست و ترس، ئەوەی هەستی 

وانێ بە ئاشكرا دەری ببڕێت، ئەوا لە  پێدەكات و لە دەروونی پەنگی خواردووە، كە نات

نوێخواز  شاعیرێكی  وەك  سەرسام  عەبدولخالق  ڕوو،  دەیخاتە  ڕەمزەوە  ڕێگەی 

ژمارەیەكی زۆری ڕەمز لە شیعرەكانیدا بەرچاو دەكەوێت، كە هەر یەكەیان مەبەست 

و تایبەتمەندیەكی دیاریكراوی هەیە، كە خەیاڵی ئەو ڕەمزانەش خوێنەر ڕادەكێش ێ و   

 ە حاڵەتی پرسیار یان بەدواداچوون. دەیخات

بەڵام  دەربڕیوە،  ڕەمز  بەشێوەی  شیعرەكانی  زۆربەی  شاعیر  بڵێین  دەتوانین 

  ١٩٨٩ئەمە زیاتر لە كتێبەكەی )لە لێواری گەردوون( بەرچاو دەكەوێت، كە لە ساڵی  

یەكەیان   هەر  كە  شیعرەكانی  دەقە  ڕوونی  شاردنەوەی  بەردەستی خوێنەرانی.  كەوتە 

تایبەتمەندیەكی دیاریكراوی هەیە، ئەمەش زیاتر دەگەڕێتەوە بۆ نالەباری مەبەست و  

سەرنج  ئەگەر  بۆیە  ژیاوە،  تێدا  شاعیر  كە  سەردەمەی  ئەو  حزبی  سیاس ی  ئاڵۆزی  و 

بدرێتە كۆی شیعرەكانی ئەوە تەمومژیەك بە بەرهەمەكانییەوە دیارە، ئەمەش خوێنەر  

لێكدان و  خەیاڵ  و  بیركردنەوە  حاڵەتێكی  چێژێكی دەخاتە  كاتیشدا  هەمان  لە  ەوە، 

 تایبەتی بە دەقە شیعریەكە دەبەخشێت. 

و  نەتەوایەتی  هەستە  بۆ  دەگەڕێتەوە  سەرسام  شیعرەكانی  بەشێكی 

شادەمارەكانی   كە  كوردستان  نیشتمانەكەی  و  خاك  خۆشەویستیی  و  كوردپەروەری 

ب بوون  خۆشكەر  ڕێگە  شاعیر،  نەتەوایەتیانەی  هەستە  ئەم  هەموو  بوو.  ۆ  شاعیر 

 ئەوەی دەقە شیعریەكانی بە شێوەی )ڕەمز( دەرببڕێت. 

زۆربەی   كە  یەك  پلە  بە  حزبی  و  سیاس ی  هۆكاری  بۆ  دەگەڕێتەوە  ئەمەش 

ئەو  گرنگترین  دەرببڕن،  ڕەمز  شێوەی  بە  شیعرەكانیان  كە  كردووە.  ناچار  شاعیرانی 

 ڕەمزانەی كە لە لای عەبدولخالق سەرسام بەكار هاتوون ئەمانەن:

 ەكان:يروشتیكەرەستە س -١

گونجاوترین  و  باشترین  چونكە  بەكارهێندراون.  شاعیران  لەلایەن  زۆر 

كەرەستەی ڕەمزین، لە دێڕ و بەیت و ڕستەكانی هەر بابەت و تێكستێكدا لە دەربڕین  

بۆ   دەكات  ڕێنمایی  وشەیەك  دەردەكەوێ،  وشەیەكەوە  بە  هێماكانی  ئاماژەكاندا  و 

قوفڵ كۆدی  ئەوەی  بۆ  شاراوەكان،  بكاتەوە، جێگایە  ڕەمزەكان  واتە  داخراوەكان  ە 

و   داهێنان  و،  وەربگرێت  سروشتییانە  كەرەستە  لەم  سوود  توانیویەتی  سەرسام 

ئەفراندنی خۆی بخاتە سەر و بیگەینێتە بەردەستی خوێنەرانی، ئەو كەرەستانەی كە  

 سەرسام لە شیعرەكانی بەكاری هێناون بریتین لە:

 )ڕووبار(:  ١-١

ئاوازێكی   و  دەنگ  و  ناكەوێ  شەپۆڵدان  و  ڕۆیشتن  لە  زیندووە،  وشەیەكی 

لە جووڵەدایە، بەڵام  )ئاو( جیهانێكی بزوێنەرە و هەمیشە  تایبەت بەخۆی هەیە، 

نموونە   بۆ  بكرێن،  بۆ  لێكدانەوەی  جۆرێك  چەند  بە  لەوانەیە  )رووبار(  وشەی 

لێڵ )ئاوی  یان  شادی،  و  مانای خۆش ی  بە  ڕوون(  و  پاك  مانای   )ئاوی  شێلوو(  و 

شیعرەی  پارچە  لەم  )رووبار(  وشەی  سەرسام  عەبدولخالق  كارەسات(،  و  خەم 

هەموو شت   كە  )توانا(،  و  )هێز(  مانای  بە  هێناوە  بەكاری  )ڕەمز(  وەكو  خوارەوە 

خاك   لە  و  هێزە  بە  ڕەگیان  كە  نەبێت  ئەوانە  تەنها  دەبات  ناوی  لە  و  رادەماڵی 

 چەقیون. بۆ نموونە شاعیر دەڵێت:

 وو بەلافاو ب

 ڕووباری بەر دێیەكەمان

 وەك جەجاڵی بەهەرا بوو 

 هەموو شتی ڕادەماڵی

 تەنیا ئەو دارانە نەبێ 

 ڕەگیان لە خاک داکوتابوو 

 (١٤، ١٩٩٦)سەرسام،

لەم پارچە شیعرە ڕووبار وەكو ڕەمز شاعیر بە كاری هێناوە، واتە هێزێكی گەورە 

پێش ی   دێتە  ئەوەی  گەلە  هێزی  كە  توانا،  بە  كە و  دەمێنێتەوە  ئەوانە  تەنها  ڕایدەماڵی 

عاشقی وڵات و نیشتمانن، واتە خیانەتكاران لەناو دەبات و ڕایاندەماڵی، كەواتە ئەم 

ببڕێت  دەری  نەیتوانیوە  شاعیر  ئەوەی  دواوەیە  لە  سیاس ی  مەبەستێكی  هەڵبەستە 

 لێرەدا بەشێوەی ڕەمز خستیتیە ڕوو. هەروەها شاعیر لە شیعرێكی تریشدا دەڵێت: 

 مەلە ناكەم.. تا ڕووباری ڕۆژگارەكان

 لە یەك نەدەم 

 ئەی شەپۆلە پرچ سپیەكە  -مەلە ناكەم

 تا تێت نەكەم 

 (٦٨، ١٩٨٩)سەرسام، 

بێگومان شاعیر مەبەستی یەك پارچە بوونی خاكی كوردستانە، واتە مەلە ناكات  

ی  تاوەكو گشت پارچەکانی خاكی كوردستان یەك نەگرێتەوە و رزگاری نەبێت لە دەست

دوژمن، كەواتە )رووبار( مەبەستی خاكی )كورد( و مافی كوردە، مەبەستێكی سیاس ی لە  

 دواوەیە شاعیر بە ڕەمز دەریبڕیوە.

دەوروبەری   بە  خۆش  هەواڵێكی  گەیاندنی  و  دەربڕین  بۆ  كاتیشدا  لەهەمان 

 وشەی )رووبار(ی لەم شیعرە بەكارهێناوە و دەڵێت:

 بەجۆگەلە و ڕووبار بڵێن 

 وڵزار بڵێن بە چیمەن و گ 

 بەكانی و بەرد و دار بڵێن 

 نەورۆز بەڕێ كەوت وا دەڵێن 

 خۆشەویستی دابەش ئەكا 

 دێو و دڕندە با هەڵێن 

 (٣٧، ١٩٨٩)سەرسام،

هەیە،   خۆی  جوانیی  ژیانە  سەرچاوەی  كە  )ڕووبار(  وشەی  شیعرە  پارچە  لەم 

لە   و  زیندووە  و  سرنجڕاکێش  هەمیشە  ڕووبار  دڵڕفێنە،  و  بەخشە  ڕۆیشتن  ئومێد 

هەواڵی   واتە  هێناوە،  بەكار  ڕووباری  وشەی  )ڕەمز(  بەمەبەستی  شاعیر  و  ناكەوێ 

خۆش و ئاهەنگ گێڕانی نەورۆز بە گشت جیهان ڕابگەیەنن ، ڕووبار مەبەستی دۆست  

و حەزانی میللەتی كوردە، بەتایبەتی شۆڕشگێڕانی ناو شاخ و دۆڵەكان پێیان ڕابگەیێنن  

نەو  ئاهەنگی  كورد  میللەتی  نزیك كە  كورد  ئاواتی  بەدیهێنانی  و  كرد  بەڕێ  رۆزی 

لە   تەگەرە  و  كۆسپ  نەبنە  دوژمن  و  ناحەز  واتە  هەڵێن،  دڕندەش  و  دێو  بووەتەوە. 

 بەردەمی میللەتی كورد، با دەرچن و هەڵێن. 

 هەور:  ٢ -١

خەفەت  و  ترس  و  ناخۆش ی  بۆ  شیعرەكانیدا  لە  شوێن  هەندێك  لە  سەرسام 

هێناوە، بەڵام لەم پارچە شیعرەی خوارەوە شاعیر    وشەی )هەوری( وەكو ڕەمز بەكار

 دەنگی هەور و تریشقەی، ئاسمان ئەلەرزێنێ كردووە بە ڕەمز، دەڵێت: 

 كیژی شەمێ...؟! لە كانیاو و بەراوی تۆ

 پایز نییە و دار پرچی خۆی دەڕنێتەوە

 دڵی شاعیر دەتەزێنێ 

 تریشقەی هۆڕی بەبێ هەور 

 دڵی ئاسمان دەلەرزێنێ 

 برووسكە...؟! هێڵی ئاسنینە 

 شارە زەنگە سوورەی مردن 

 لەگەڵ خۆیا دێنی و دەبا 

 ( ١٩٨٩،٧٥)سەرسام،

شاعیر شیعرێكی زۆر كاریگەر و بەهێزی خوڵقاندووە و كاتێ دەڵێت: )تریشقەی  

بارودۆخی  و  ڕژێمە  تفەنگی  و  تۆپ  گەورەی  دەنگی  مەبەستی  هەور(،  بەبێ  هۆری 

ر و ڕژێمی عێراق و تێكدانی گوند و ماڵی كوردان،  كوردستان و مامەڵەكردنی دەوروبە

لە   مەبەستێكی  هەڵبەستە   ئەم  كەواتە  مردن،  و  بڕین  و  كوشتن  و  ئاوارەبوون 

دواوەیە، مەبەستی )كورد( و كوردستانە، خەبات و شۆڕش لەلایەك و لەلایەكی تریش  

ڕ  بە  شاعیر  هەمووی  ئەمانە  وێرانكاری  ناخۆش ی  بەعس،  ڕژێمی  زۆرداری  و  ەمز  زوڵم 

 لەبەر هۆكاری سیاس ی ئەو سەردەمە دەریبڕیوە. 

لە كۆتایی شیعرەكە شاعیر نائومێد نابێت و باوەڕێكی پتەوی بە دواڕۆژی كورد و  

ئاواتەكانی. سەرسام  بە  بگات  كورد  میللەتی  داهاتوو  لە  كە  هەبووە،  كورد  مافەكانی 

 عاشقی نیشتمان و وڵات و هەمیشە خەمخۆری نەتەوەكەی بووە.

 ێكی تریشدا دەڵێت:لە شیعر 

 شای مێروولان، بە شارەوە لەگەڵیا بوو 

 هەر هەورێ هات هەر حەزیا بوو 

 خوێنی ئەبرد.... بارانی لێ دروست ئەكرد

 بۆ ئەم داهێنانە سەیرە

 ئەوەی كەوا قرژاڵ ئاسا 

 بەبێ خوێن بوو بەبێ ڕوو بوو 

 كڕنووش ی برد 

 ( ١٩٩٦،١٣)سەرسام،

حەزیا بوو( واتە دوژمن و خوێن ڕشتن و  كاتێ شاعیر دەڵێت )هەورێ هات هەر  

بوو   حەزیا  دێت،  دوژمن  مانای  بە  )هەور(  شیعرە  پارچە  لەم  بەڕێوەیە،  كارەسات 

و   دەبرد  لەناو  هەمووی  و  دەهات  دوژمن  دەهات(  )حەزیا  كەواتە  ئەبرد،  خوێنی 

دەقە   هۆكار  زۆر  لەبەر  ناچارە  شاعیر  كەواتە  قوربانی،  و  مردن  واتە  دەبرد(  )خوێنی 

ەكانی بەشێوەی ڕەمز دەربڕێت، بەم جۆرەش شاعیر سەربەستی تەواو دەبێت.  شیعر 

 بۆ گەیاندنی مەبەست و پەیامی.

 ئاسمان: ٣ -١

و   هزرێك  بۆ  دێت  بەكار  هێماكردن  بەشێوەی  زیاتر  زمان  ڕەمزیدا  ئەدەبی  لە 

ئایدیایەك، واتە ناڕاستەوخۆ ئەركەكە دەبینێ. ئاسمان لە كۆی شیعرەكانی سەرسام  

بەك  و زۆر  دنیا  و  )توانا(  و  )هێز(  ڕەمزی  )ئاسمان(  دەكەوێت،  بەرچاو  و  هاتووە  ار 

جوانی و پاك و بێگەردییە، )ئاسمان( شوێنێكی پیرۆزە و شاعیر لەو شیعرەی خوارەوە 

 بەشێوەی ڕەمز بەكاری هێناوە. 

 بۆ نموونە شاعیر دەڵێت:

 هەور دەبوو بەجۆتێ باڵ

 ئاسمان ئەبوو، بەهاو پشتم 

 پەتێنم بەهاوین و زستان ئەكردپەت 

 بۆ ڕۆژ ئەچوومە خوازبێنی 

 بەحەسرەت بوو مانگی ڕووگەش بمدوێنی 

 ( ١٩٨٩،٥٢)سەرسام،

هێزێكی   كە  دەكات  بەوە  ئاماژە  شاعیر  توانایە،  و  هێز  ڕەمزی  )ئاسمان(  لێرەدا 

گەورە بووە بە هاوپشتی بۆ سەركەوتن بەسەر دوژمن و نا حەزان، لە شیعرێكی تردا 

 دەڵێت:

 مەبنە دووكەڵ لە ئاسمانی وڵاتەكەم 

 ڕۆژ لە كاری خۆی ناكەوێ 

 شەو هەر چەندە تەمەن درێژ بێ 

 ڕووبار دەڕوا 

 گوڵ شین دەبێ 

 با ناسرەوێ 

 (٢، ١٩٩٦)سەرسام،

كاتانەدا،   لەو  بوو،  دەوروبەر  دەوڵەتانی  لە  ترس  شاعیر  مەبەستی  واتە 

لەسەر   كرد.  نەپچڕاویان  جموجووڵێكی  و  بەمەش كۆبوونەوە  كورد،  مەسەلەی 

زەمینەی شەڕی براكوژییان خۆش كرد. وشەی )ئاسمان( ڕەمزە بۆ پاكی و بێگەردی و 

دەڵێت  كە  ئارامە  و  بێگەرد  و  پاك  وڵاتێكی  خاوەن  شاعیر  كەواتە  ئارامی،  و  خۆش ی 

)مەبنە دووكەڵ لە ئاسمانی وڵاتەكەم(، شاعیر داوا دەكات )دوژمنان نەبنە دووكەڵ  

 وانی وڵاتەكەی پیس و شێلوێ نەكەن و ئارامی تیا نەمینێ(. ئاسمانی پاك و ج

 پایز:  ٤-١

سەرسام )پایزی( وەكو ڕەمز بەكار هێناوە، )وەرزی پایز( وەرزی هەڵوەرینی گوڵ 

و   كۆتایی  و  درەخت  و  دار  ڕووتبوونەوەی  و  گەڵا  زەردبوونی  لەناوچوونە،  و  و  مردن 

سیسبوونی سروشت و سەوزاییە. كەواتە )پایز( لای شاعیر بووە بە )ڕەمزی( خەم و 

دەڵێت من خاوەن جیهانێكم بێ پایزە،  ناخۆش ی و نائومێدی و كۆتایی تەمەن و پیری.  

 تەنها وەرزی بەهارە،

 لەم شیعرەدا دەڵێت:  

 خۆشەویستم 

 هەموو شتێ ناڕەوایە 

 من خاوەنی جیهانێكم 

 ەم جیهانە گەورەترەل

 جوانترە... بێ پایزە

 كانی بەهاری تێ زایە 

 (١٩٨٩،١٧)سەرسام، 

لا  هێندە  وڵاتەكەی  بەهارە،  هەردەم  کە  وڵاتێكە  مەبەستی  شاعیر  كەواتە 

پیرۆزە هەر چوار وەرزی بەهارە و خۆشيیە و بێ پایزە، بێ خەم و ناخۆش ی و مەرگە، 

 ار.سەرەتای ژیانە و دوورە لە نائارامی و ئاز 

 هەروەها لە شیعرێكی تریشدا دەڵێ:

 لە دەوری چوار كتێبەكان 

 بەهۆش و بیری كفناوی 

 ێژراو ڕ بەو وشەی ئیسكی دا

 بە دەنگی بای پایزێكی بەبێ هەتاو

 منیان دوواند 

 ( ١٩٨٩،١٩)سەرسام،

شاعیر بۆ دەربڕینی حاڵەتێكی تایبەتی كە كۆتایی بە ژیان دێت، )پایز(ی كردووە 

بەر   دەكاتە  زەرد  بەرگێكی  پایز  مردن،  و  مەرگ  و  تەمەن  تەواوبوونی  بۆ  ڕەمز  بە 

لە   شاعیران  زۆربەی  و  ناكات  پایز  بە  )حەز  هەردەم  مرۆڤ  بۆیە  سروشت، 

ڕەشب و  مەرگ  بۆ  ڕەمز  وەكو  )پایز(  وشەی  و  شیعرەكانیان  پەلك  هەڵوەرینی  و  ینی 

لێرەو  کاردەهێنن،  بە  تەمەن  ژیان،   ەئاوابوونی  كۆتایی  لە  و  دەكات  باس ی خۆی  شاعیر 

کە دەڵێت منیان دوواند بە دەنگی بای پایزێکی بە بێ هەتاو، وەرزی پایز پێچەوانەی  

 وەرزی بەهارە كە سەرەتای ژیان و خۆشییە.

 گەردەلوول و ڕەشەبا: ٥ -١

ڕەشەبای وەكو ڕەمزی زوڵم و زۆرداری و هێزێكی خراپەكاری وێرانكاری لە  شاعیر 

ناخ هەرەس ی  شیعرەكانی   شیعری  لە  شوێنێك  چەند  لە  )ڕەشەبا(   ، کارهێناوە  بە 

 سەرسام بەرچاو دەكەوێت بۆ نموونە لەم شیعرە دەڵێت:

 چەند سامناكە كە بزانی

 گەردەلوول دێ و لە پێش چاوی بێ

 مناڵەكانی دەست و پێی بێ توانای

 چۆن لوول ئەدا 

 (٢٥، ١٩٩٦)سەرسام،

و   ناكەوێ  لەكار  زیندووە  و  )با( وشەیەكی جوولەدار  یان  )گەردەلوول(  وشەی 

فرە دەلالەتە، هەندێك جار ناشرینە و جاری واش توندە یان هێمنە یان فێنكە، بەڵام 

ئە لوول  مناڵەكان چۆن  توانای  بێ  پێی  و  )گەردەلوول دەست  دەڵێت:  دا(  كە شاعیر 

 كەواتە گەردەلوولێكی هێزدارە، دوژمنە كارەسات و وێرانكاری و قوربانیدانە. 

تەفروتوونای  و  دەدات  لوول  هەمووی  چاوان  پێش  لە  خراپەكارانە،  هێزی 

 دەكات و لەناوی دەبات. 

 شاعیر خۆش ی ئاماژەی پێدەكات و دەڵێت: 

و  نووسیم،  هەڵەبجە  كارەساتی  دوای  لە  )ڕەمزیە(،  هەڵبەستەم  شەی ))ئەم 

كەواتە   ئەدا((،  لوول  مناڵی  و  ماڵ  چۆن  كیمیابارانەكەیە  مەبەستم  )گەردەلوول( 

شاعیر ئەم شیعرەی بۆ مەبەستێكی سیاس ی نووسیوە، ئەو كاتە لەبەر ڕژێمی بەعس  

 و دەسەڵاتداران بەشێوەی ڕەمز دایڕشتووە.
دەكات.   هەڵەبجە  كارەساتی  و  تراژیدیا  كیمیابارانی  و  ناخۆش ی  لە  گوزارشت 

سام لە كۆتایی شیعرەكە باس ی دەكات و ڕەمزەكانیش یەكە یەكە ش ی دەكاتەوە ، سەر 

 لە )هەرەس ی ناخ( شاعیر دەڵێت: 

 هەرەس ی ناخ 

 دەنگی موسیقایێكی قووڵ لە 

 ناخمەوە سەرهەڵئەدا 

 وادێ لە دوور لە ناخی دوور 

 بەقەد دووری گەلاوێژی بەیانیێكی چاو پڕ ترس

 تەزوو ئەدا لە ئاسمانی كەوە

 ڕۆژی گیانی منی سڕو سەرسام 

 هەر دەنگێ دێ و نابڕێتەوە

 زمانێكی گەردوونیە و تێش ی ناگەم

 تاد  - - - - -  - -  -  -

 (٢٥، ١٩٩٦)سەرسام، 

عەبدولخالق سەرسام دەڵێت )) ئەم هەڵبەستەم لە ڕۆژنامەی  هاوكاری ژمارە 

 بڵاوكرایەوە..  ٩/٥/١٩٨٨ی بەرواری ٩٧٣

د لە  )ڕەمزی(یە  هەڵبەستە  لێی  ئەم  گەر  نووسیوە،  هەڵەبجەم  كارەساتی  وای 

ڕەمزەكانی   و  ناخ  هەرەس ی  و  ناڵین  و  گریان  و  خەم  و  سیما  بە  هەست  وردبیتەوە 

لەژێر   ئەوانەی  تایبەتی  بە  بوو  كورد  میللەتی  هەموو  هەستی  ئەمەش  دەگەیت، 

مێژووی   لە  نزیكە  بڵاوكردنەوەش ی  مێژووی  بوون.  ئەنفالچییەكاندا  دەسەڵاتی 

لەم شیعرەدا باس ی ژیان و نهێنی ژیان دەكەم، پاشان كە چۆن وەك بێ    كارەساتەكە،

نادیار، )گەردەلوول( كە   دەسەڵاتێك ئەم ژیانە كەوتۆتە دەست گەرووی دڕندەیێكی 

دەسەڵاتانە  بێ  ئێمەش  و  دا  لوول  مناڵی  و  ماڵ  چۆن  بارانەكەیە  كیمیا  مەبەستم 

شكاو قاچ  و  شكاو  باڵ  چۆلەكەیێكی  وەك  دەكرد،  نەماندەتوانی    سەیرمان  كە 

و   ژیان  نهێنیی  سەر  دێمە  هەڵبەستەكە  لە  پاشان  ڕزگاركەین.  خۆشمان  تەنانەت 

پاشان  بەسەر گوڵ خونچە گوڵزار،  بەسەر وڵات  بوون  پەرت  گیانانەی  ئەو  قوربانی 

 (.٢٧،  ١٩٩٦نەمری ئەوانە وەك خدری زیندوو...(( )سەرسام،

 چیا/ شاخ: ٦-١

ركەوان( شاخ وەكو )ڕەمز( بەكارهێناوە، عەبدولخالق سەرسام لە شیعری )هە

بارودۆخی  لەبەر  شاعیر  واتە  پێشمەرگە،  ڕەمزی  بووەتە  شاخ  شیعرە  پارچە  لەم  كە 

 سیاس ی ئەو سەردەمە شیعری )هەر كەوان(ی بە ڕەمز داڕشتووە.

شیعری   لە  دەكات  باس ی  شاعیر  كە  بەرینە،  و  پان  شاخێكی  كەوان  هەر 

نا پێشمەرگەكانی  مەبەستی  هاتووە  هەرکەوان  شاعیر  کەواتە  شاخەكانە،  و 

شیعرەكەی بەناوی شاخی هەر كەوان كردووە كە چەندین ڕەمزی لەخۆ گرتووە ، لە 

كۆتایی شیعرەكە خۆش ی باس ی ئەم هەڵبەستە دەكات و ئاماژە بەسەردەمی نووسینی  

و بیرۆكەی شیعرەكە دەكات، و هەروەها یەكە یەكە ڕەمزەكانیش ش ی دەكاتەوە. لەم  

ه ڕوونی  شیعرەدا  بە  كوردستان  خاكی  بۆ  شاعیر  خەمخۆریی  و  نەتەوایەتی  ەستی 

هەستی پێدەكرێت. هەروەها باوەڕی تەواوی بە دواڕۆژی كورد هەیە و بە هیوای وڵاتی  

تا  ئەبڕی  دەری  ڕەمزی  شیعری  شێوازی  لەسەر  سەرسام  چەندە  هەر  ئازادكراوبوو. 

لێی   نەتەوەكەی  بە زمانێك كە  بەڵام  تێنەگا،  لێی  تێبگات كە شاعیر مەبەستی دوژمن 

 نەتەوایەتییە و لێكچوواندنێكی زیرەكانەی لێ دروست كردووە.

شاعیر شیعری )هەر كەوان( ی دوو جار بڵاو كردۆتەوە، لە كتێبی شیعری )لە  

( ساڵی  لە  گەردوون(  لە ١٩٨٩لێواری  گۆڕانكاری  هەندێ  پاشان  كردۆتەوە،  بڵاوی   )

( دووبارە  ١٩٩٦ری )ئاشتی نامە(، لە ساڵی )كۆتایی شیعرەكە كردووە و لە كتێبی شیع

شیكردۆتەوە،  یەكەیەكە  كەوان(ی  )هەر  شیعری  ڕەمزەكانی  هەرخۆش ی  کردەوە  بڵاو 

هەركەوان   شیعری  لە  شاعیر  بێت،  ڕوون  و  ئاشكرا  خوێنەر  لەلای  زیاتر  ئەوەی  بۆ 

 دەڵێت:

 ))هەركەوان((

 لە ئازاری كام گریانا، دروستكراوم

 ڵم تێک وەرشێل بە شیلەی گیان وا چل سا

 لە هەورازی، هاوڕازێكما تۆزی غارم 

 هەورە تاڤگەی هەناسەم بوو 

 خەونی ساوام، دەستگیر نەبوو 

 زریان نەبووە  لە س ێ لابی گەردەلوولم بۆ هەڵچنێ 

 واهەست دەكەم، بە فری لووتكە دوورەكانی

 نێو تەمەنم، لە دەروونی ساردی وشەم لە دایك ئەبێ

 مەرگیشم دادەپۆش ێ... بیابانی پاش 

 بۆ لە خەندەی نێرگزێكی چەم دەترسێی مافی کوردە 

 وڵاتی خەمت داگیر بكات 

 یا لەگەڵیا خەم دەقت گرتووە و، هاوتەمەنی 

 تۆش وەكو من، قەرەخەرمانەی فرمێسكەكان گوڵچن ئەكەی  

 ئەی بۆ تارای بووكێنی خۆت لەسەرچاوا فڕێ نادەی

 هیس ی ڕەش ی ڕووی ساپیتەی ژوورەكان بوو  

 تووند باوەش ی لە ))تەونۆكە((ی 

 ێسكەت هەموو دوو مەنجەڵی لێو سپی بوو ر خەمەكانت گیركردبوو، پ

 كە ڕووەو ئاسمان ئەبوونەوە

 گاڵتەیان بە ئاگر ئەهات 

 بۆیێ لەگەڵ س ێ كوچكەدا ئاشنابوون

 كاتێ كە سەرنخوون ئەكران 

 نهێنییان ئەشاردەوە 

 تاد   -  -   -  -  -

 ( ١٩٩٦،٢٨)سەرسام،

 سەرسام لە کۆتایی شیعری هەرکەواندا دەڵێت: 

 ))هەركەوان: تەختە شاخێكی پان و بەرین بوو  

 بە نزمایی ئەو زوورگەی ئەكەوتە سەرووی 

 دێیەكەمان، لە هاوینا ساواریان لەسەرا 

 هەڵئەخست قۆرت قۆرت و جۆنیش ی 

 لێ بوو ساواریان تێدا ئەکوتیەوە.((

 (٣٠، ١٩٩٦)سەرسام،

دێهاتەكان  ئەنفالكردنی  و  تێكدان  و  لەناوبردن  كاتی  لە  هەڵبەستە  ئەم 

ژمارە   عێراق  پاشكۆی  ڕۆژنامەی  لە  بڵاوكراوەتەوە،   ٦/١٩٨٨/ ٢٢ی  ٤١نووسراوە، 

 دەربارەی شیعرەكە، 

ش ی  ڕەمزەكانی  ئاسانی  بە  نووسیبوو  وام  بەشێوەیەكی   (( دەڵێت  سەرسام 

و  گەر  بەڵام  دەكەم،  نەكرێنەوە،  دوژمن  سنووری  س ێ  گەردەلوولی  باس ی  ردبیتەوە 

وەچۆن لە خەندەی نێرگز واتا كورد دەترسێن پاشان چۆن دیوارە هیساوییەكان، واتا  

دیواری دێهاتەكان بە دووكەڵ رەش بووینە تێكدەدرێ و بەهێمنی دروست دەكرێنەوە.. 

دەك  ئەوە  باس ی  پاشان  تێدەگەن  مەڵێ  چیتر  مەبەستم  گرتم...  ئەم دەمی  ئەگەر  ا، 

شاكەپكە و گابەردانە باڵیان لێ دەڕسكا یانی ئەگەر كورد بە گەورە و بچووكی بەپێشم 

ناكرێ،   پێ  هیچم  و  تەنیام  بە  بەڵام  دەوەستم،  ڕكا  ڕووی  لە  چۆن  دەزانم  دەكەوێ 

مانای  نەهاتنیان  نەهاتن،  كە  دەكا  دێوەرە  و  سەفارچی  نەهاتنی  باس ی  پاشان 

هەر  گوندەكانە.  ژەنگی  لەناوچوونی  منیش  دڵی  برد  خەزالۆكیشیان  خەناوكەی  وەها 

كوردستان،   یانی  بمانگرێ  هەناسەی  نەوەك  كە  ئاوڕشێن  عاردەكە  دەڵێم  هێناوە، 

كەی هەركەوان دەكەم كە مەبەستم ئەو چەند پێشمەرگەیە كە لپاشان باس ی جونی

ەك لە چیان.. بەخاوێنی ماونەتەوە.. سووسكەی خەون تێر ئاو بكەن یان جونیلكەی ت

نەبوو،  هیچیان  بەڵام  رایبماڵێ،  دێ  گوفەكێ  كورد  جووڵانەوەی  شۆڕش  واتا  ماڵان 



 

(ز 3202  -  ك 3272) (54)ذمارة  اي كورديئةكاديميطؤظاري   178 

 عەبدولخالق سەرسامدا لادانی زمانی لە شیعری 

پاشان دەڵێم باش بوو كە خۆر لە ئاسمانی شەوا نەبوو یانی پێشمەرگە بەشەو خۆ 

لە  دەڵێم  پاشان  دەچوو،  لەناو  جاری  بەیەك  هەر  نەبوایە  شەو  ئەگەر  دەپارێزێ 

ڕەقابەی دەنگ و نووسینە پاشان داوا سیرمەگا قەش ی سپیا بێژینگە دەنگ مەبەستم  

ك لەناوچوونی  و  هێلكە  دوای  بە  بەڵام  بهێڵێ..  بەجێ  وڵاتە  ئەم  دوژمن  سەڵ  يدەكەم 

ئێستا   دەكرد  كیسەڵ  لە  ستەمم  مناڵی  لە  چۆن  من  وەك  مەبەستم  كە  دەگەڕێ.. 

 (.٣٠،  ١٩٩٦دوژمن وا لە كورد دەكا...(( )سەرسام،

 داستانییەكان:ڕەمزە ئایینی و  -٢

جگە لە كەرەستە سروشتییەكان كە شاعیر بەكاری هێناوە لە شیعرەكانی، لە  

و   ئاڵۆزی  لەبەر  جار  زۆر  ئەمەش  بەكارهێناوە،  ئایینییەكانیش ی  ڕەمزە  ئەمە  پاڵ 

ناوەڕۆكی   شاعیر  بووە  ناچار  كە  ئابووری  یان  كۆمەڵایەتی،  و  سیاس ی  بارودۆخی 

واتە ئەوەی شاعیر هەستی پێدەكات لە ناخ و شیعرەكانی بەشێوەی ڕەمز دەرببڕێت،  

تەمومژاوی   و  بەشێوەی شاراوە  ئەوە  یان دەیبیستی  دەیبینی  ئەوەی  و  و دەروونی  دڵ 

ڕێگەیەوە  لەو  بەكارهێناوە،  ئایینییەكانیش ی  ڕەمزە  پێویست  بەپێی  واتە  ڕوو،  دەیخاتە 

نموونە شاعیر  ئامانج و مەبەستەكانی دەهێنێتە دی و دەیخاتە بەردەم خوێنەرانی، بۆ  

 دەڵێت:

 

 بچوومایە، هەموو چاوێ 

 ئەوەی ڕازە...؟ 

 خۆی بۆم باوێ 

 كڵاوەكەی، سولەیمانم 

 لەسەر بوایە 

 لەگشت شوێنێ بوون و مانم 

 ڕووی هەبوایە 

 تا لە زمانی گشت گیانداران 

 گشت گیاوداران 

 نەگەیشتم 

 ئەبا...... ئەبا مردن نەبا

 (٣، ١٩٦٩)سەرسام،

رەتی سولەیمان دەكات كە لە قورئانی پیرۆز ناوی لێرە شاعیر باس ی كڵاوی حەز 

و   موڵك  كردووە،  دروست  شاعیر  لەسەر  كاریگەری  چیرۆكە  ئەم  دیارە  هاتووە، 

ژیانی   و  ئاشتی  چەسپاندنی  و  پاكی  ڕەمزی  وەكو  سولەیمان  حەزرەتی  دەسەڵاتەكانی 

سولەیمان   حەزرەتی  ناوی  قورئان  لەناو  كە  بەكارهێناوە،  بەختیاری  و  سەربەستی 

دەخوازی كڵاوی سولەیمانی ه ئەوە  واتە شاعیر  گیانلەبەرانە،  كە شای گشت  اتووە 

لەسەر بوایە و هەر نیەتێكی هەبوایە بیهێنایە دی وەك نەهێشتنی گومان، زۆرداری و  

هێنانە دی گشت ئاواتەكانی نەتەوەكەی، ئەویش ژیانی سەربەستی و خۆش ی و شادی 

 دەڵێت: ئەبا مردن نەبا و دوور لە چەوسانەوە و گومان و كوشتن كە

 ( دەوروبەری  لە  سولەیمان  كوڕی ٩٣٥-٩٧٠))حەزرەتی  ژیاوە.  زایین  پێش   ))

مەلیك،  هەم  و  بوونە  پێغەمبەر  هەم  هەردووكیان  كوڕ  و  باب  داوودە،  حەزرەتی 

و دەسەڵات، ) توانا  و  بەهێز  بە ١٧مەلیكی زۆر  پیرۆز هاتووە.  لە قورئانی  ناوی  ( جار 

ی١٠) حەزرەتی  كوڕی  یەهودای  سەر  دەچێتەوە  پشت   (ەعقوب.( 

 (.١٣٧،٢٠١٢مەولود،))

نێو  لە  سولەیمانی  حەزرەتی  دەسەڵاتەكانی  و  ))موڵك  دەڵێت  پاشان 

نیەتێكی  ئەنگوستیلەكەیدا بووە، ئەوەیش )ڕەئیس ی ئەعزەم( لەسەر نووسراوە، هەر 

لەدڵدا بووبێت ئەنگوستیلەكەی لە نێو پەنجەی سووڕاندبا نیەتەكەی دەهاتە دی((  

 (. ١٦٥، ٢٠١٢)مەولود، 

 لە شیعرێكی تریشدا دەڵێت: وە

 چەن حەز ئەكەم 

 لەگەڵ خدر 

 خدری زیندوو 

 ئێمە هەر دوو 

 دۆستی ژیانی یەكترباین 

 (١٩٦٩،٦)سەرسام،

)خدری زیندوو( وەكو ڕەمز بۆ ژیانی هەمیشەیی زیندوو وە نەمری بەكارهێناوە  

ەكەن و  لەم پارچە شیعرە. )خدری زیندە( كە لە وڵاتی ئێمە بڕوا بە بوونی ئەم پیاوە د

كە  دەكا  داوا  شیعرە  لەم  شاعیر   ، دێ  لێقەوماوانەوە  بەهانای  تەنگانە  لە  نەمرە 

و   خۆش ی  و  نەمری  و  ئارامی  پڕ  ژیانێکی  واتە  بان  یەكتر  و  ژیان  دۆستی  هەردووکیان 

لە   زیندوومانەوە.  هەمیشە  و  ستەمكاری  و  مردن  دژی  و  نەتەوە  رزگاركردنی 

دەکات کە زۆر کاریگەر بوو بەم ئایینە    دەشتی(نموونەیەكی تر شاعیر باس ی ئایینی )زەر 

بە   كاریگەریە   ئەم  لە شیعرەكانی سەرسامدا  كردووە،  ئایینەی  ئەم  پەیڕەوی  كورد  و 

 زەقی هەستی پێدەكرێت و دەڵێت: 

 ئێمە ئێمە لەگەڵ زەردشت 

 بە دیاری نووری بەهەشت

 لەگەڵ ئازادی و یەكێتی 

 ئەهێنین بۆ كوردایەتی

 گۆرانی دەمی )نەمرتان(

 ت بەهار بۆ كوردستان ئەیو 

 ( ١٩٦٩،٢٣)سەرسام،

)زەردەشت(  لێرە  واتە  بەكارهێناوە،  كورد  ڕەمزی  وەكو  )زەردەشت(ی  سەرسام 

و  بوو  كامڵ  زاییندا  پێش  حەوتەمی  سەدەی  لە  ئایینەكەی  كە  )كوردە(  ڕەمزی 

سەردەمی   لە  ڕەسمی  ئایینی  بە  بووە  گرتەوە،  فراوانی  جوگرافی  ناوچەیەكی 

و هەتا فەتحی ئیسلامی بەردەوام بووە، لەگەڵ دەركەوتنی ئەم ئایینە، ساسانییەكاندا  

دێڕە   و  بەیت  لە  نەتەوەیە، شاعیر  ئەم  پەیامێكی روحی  بۆتە  و  پەیڕەوی كردووە  كورد 

بۆ  ئەمەش  بە شیعرەكەی كردووە،  تێكەڵ  و  )زەردەشت(ی هێناوە  ناوی  شیعرەكانی 

پی  ئایینی كوردان،  بیرهێنانەوەی  ئازادی و  زیندووكردنەوە و  رۆزییەكەی دەبێتە هێنانی 

كە   ئەفسانە،  بە  بووە  كاریگەر  شاعیر  تردا  شیعرێكی  لە  كوردستان.  بۆ  یەكێتی 

دەهێنرێت،  ناویان  بەیەكەوە  كات  زۆربەی  و  بەستراوەتەوە  ڕەمزەوە  بە  هەمیشە 

کە   سیزیف،  شیعری  لە  و  ڕەمزییەكانە  دەلالەتە  دەوڵەمەندی  كانگەیەكی  چونكە 

ژیانی بە  لە چوارچێوەی    بەندە  شاعیر  تاقیكردنەوەكانی  نەهامەتی  و  مەرگەسات  پڕ 

 ژیاندا. 

لێرە شاعیر سوودی لە ئەفسانەی یۆنانی وەرگرتووە، شاعیر لە دێڕە شیعرەكانی  

بەردی   دەیەوێ  )سیزیف(  کە  هاتووە  وا  ئەفسانەکە  لە  و  هێناوە  )سیزیف(ی  ناوی 

دەگاتە سەر لووتكەی چیا    مەبەستی بباتە سەر لووتكەی چیایەك، بەڵام هەر جارێ 

)سیزیف(ی  شاعیر  دەمری،  تا  جار  س ێ  جار  دوو  جارێك  دەبێتەوە،  گلۆر  دەستی  لە  

 لێرە لە شیعرەکە کردووە بە ڕەمزی كورد و هەوڵەكانێتی بۆ سەركەوتن.

دەڕۆم    كوردستان  بۆ  واتە  تەلان هەڵدەگەڕێم،  و  بە چیا  من   (( دەڵێت  شاعیر 

لەجیاتی   بەرەو  واتا  ملەوە  و  شان  سەر  دەخەمە  ئاواتەكەی  و  كورد  )بەردەكە( 

لووتكەی مەبەست.(( ئەمەش نیشانەی باوەڕبوونی شاعیرە بە پاشەڕۆژێكی گەشتر و 

 خۆشتر بۆ نەتەوەكەی و وێنەیەكی زۆر جوان و كاریگەر و پڕ مانای بەرهەم هێناوە. 

یەكەیەكە ڕەمزەكان  شاعیر لە كۆتایی شیعرەكە ئاماژەی بە ڕەمزەكانی دەكات و  

 ش ی دەكاتەوە و دەڵێت:

 -سیزیفە شەم -

 !!... 

 ........؟! 

 کیژی شەمێ؟؛ لە کانیاو و بەراوی تۆ

 پایز نییە و دار پرچی خۆی دەڕنێتەوە

 دڵی شاعیر دەتەزێنێ 

 تریشقە و هۆڕی بە بێ هەور 

 ... دڵی ئاسمان دەلەرزێنێ 

 برووسکە..؟! هێڵی ئاسنینە 

 زەنگەسوورەی مردن شارە 

 لەگەڵ خۆیا دێنی و دەبا 

 دووکەڵەکەی سەر خانووتان 

 وەکو جاران شلک و ناو قەد  باریک نییە

 بوو بە دەعبا... 

 هۆ هۆ شەمێ....!! 

 بۆ مێخەکی دەوری سوخمەی ئاڵ و سەوزت 

 گریانم دێ ... 

 بۆن و برینگی جامخانەی شار تێکدەشکێنم 

 دە وەرە شەمێ بێری دەگرم 

 ە بسکان دە ... بۆنی هەوێز ل

 ببە بە چوار وەرز و کژم 

 جێت ناهێڵم ئەگەر هەموو گورگی دونیا

 بێنە مەڕان بێنە دژم 

 ئەی رووبارە چاوشینەکە 

 وەک ئارەقەی شەرمەزاری 

 وشک بەوە 

 شەمێ رۆژێ هەر دێتەوە 

 بێ بە حریتە و بە دەست بازی 

 حەیرانت بۆ بڵێتەوە 

 بخولێتەوە چۆن چاوانت بەرایی دا بەکرۆک لە لات 

 من وەک تۆ نیم ... بە سەر کزی شۆڕ ببمەوە

 بە تەلانان هەڵدەگەڕێم. 

 سیزیفە شەم لەسەر شان و مل دائەنێم  

 بەرد ناڵەی بێ لە ژێر پێما 

 (١٩٩٦،٣١)سەرسام، 

 سەرسام رەمزەکانی شیعرەکەی یەکە یەکە شیکردۆتەوە و دەڵێت:

ناوی پیاوێکە کە دەیەوێ بەردی  )) )سیزیف(: ئەفسانەیێكی كۆنی )ئەغریقە( کە 

لە   لووتكە  سەر  دەگاتە  جارێ  هەر  بەڵام  چیایێك  لووتكەی  سەر  بباتە  مەبەستی 

لەسەر  بەردەكە  ناتوانێ  دەمرێ  تا  س ێ..  جار  دوو  جارێك  دەبێتەوە  گلۆر  دەستی 

تەشبیهم   شۆڕشەكانی  و  كورد  بەڕەمزی  لێرە  سیزیف  من  دابنێ...  چیاكە  لووتكەی 

 كردووە.

مەبە خەڵكی شەمێ:  بوو  ئافرەتێك  كە  كونەماس ی((یە  ))شەمسەی  ستم 

كونەماس ی بوو كە دەكەوێتە ژێر چیای )بالێس( كە بدایەتی شیعرەكە ناوی هاتووە لە  

ساڵی   لە  كاتێ  شیعرەكەم...،  كاك    ١٩٨٧دیوانە  شاعیر  لەگەڵ  دێیە  ئەم  چوومە 

شەمێ.. وەك  بوون  دەربەدەر  و  ئاوارە  هەموویان  دیت  دێیەم  ئەم  منیش  عوسمان   .

زەحمەتە   كە چەند  كاتەدا  لەو  كورد  ڕەمزی  كردە  دەزانی شەمسەم  چیرۆكی شەمێم 

)شەمێ( بێتەوە و بگەڕێتەوە گوندەكەی... ئینجا باس ی دێیەكە دەكەم كە دارەكانی لە 

بێ ئاوی پرچیان واتا گەڵایان دەوەرێ و پایزیش نییە، تریشق و هۆڕی تۆپ و تفەنگ  

ەر خانووی شەم وەك جاران لە بۆڕی سۆپا بەباریكی برووسكەی مردنە... دووكەڵی س

دەرناچێ بووەتە دەعبا خانووەكان دەسووتێنێ و دەخوا، پاشان گریان بۆ جاری جاران  

و مێخەكی سوخمە و شاعیر داوای راپەڕین دەكا... بەسەر شار كە دەڵێ بۆن و برینگی  

ە بێری دەگرم، جامخانەی شار تێكدەشكێنم وە دەڵێ بەس ئەمجارە بگەڕێوە گوندەك

هەموو گورگی دونیا واتا داگیركەران بێنە مەڕان بێنە دژم جێت ناهێڵم. لە تاوان داوای  

بدا..   خۆی  لە  حەیوانەكان  مۆڵگای  و  شوێن  بۆنی  واتا  )هەوێز(  بۆنی  دەكات  ئەوە 

و  دوژمن  دا  بەرایی  چاوانت  چۆن  بەوە  وشك  لەشەرمان  دەڵێ  ڕووبار  بە  پاشان 

 چن خاوەن دێ كە شەمێیە لەلات نەبێ.خۆفرۆشان لەلات بێ و ب

عارەبەكان  كاتە  ئەو  كە  بڵێتەوە  كوردی  حەیرانی  دێتەوە...  هەر  شەمێ  ڕۆژێ 

ڕووبارەكان   كە  نابمەوە  شۆڕ  سەركزی  بە  تۆ  وەك  دەڵێ  دەوتەوە  لەوێ  )عەتابەیان( 

 بەرەو بەغدا شۆڕ دەبنەوە. 

دێمەوە بەرەو    من بەعەكس ی تۆ بە چیا و تەلان هەڵدەگەڕێم واتا بۆ كوردستان

لەژێر   بێ  ناڵەی  بەرد  دائەنێم..  و مل  لەسەر شان  بوون دەڕۆم... سیزیفە شەم  یاخی 

لووتكەی   بۆ  شانم  سەر  دەخەمە  ئاواتەكەی  و  كورد  بەردەكە  لەجیاتی  واتا  پێما... 

 مەبەست.

ئەو كوردەی كە ئەو كاتە بە ئاوات نەگەیشتبوو ، وەخەونەكەش پاش نۆ ساڵ  

 هاتە دی. 

كە شەڕی لەناوبردنی كورد بوو نووس ی و بۆ ئەوەی   ١٩٨٧لە ساڵی    ئەم شیعرەم

 (.٣٣، ١٩٩٦(( )سەرسام، موعاناتی ئەو كاتەم بۆ مێژوو تۆمار بكەم.

 
 ئەنجام: 

زمانێکی    -١ سەرسام  شیعرەکانیدا،  لە  زمانی  لادانی  پەیڕەوکردنی  ئەنجامی  لە 

 تایبەت بەخۆی بەرهەمهێناوە.

ە بینای دروستی وشە ، لە دەقە شیعریەکانیدا ، لابردنی دەنگێک یان زیاتر ل   -٢

 بە مەبەستی سووكکردن و خۆشکردنی ئاوازی گوتنەکە لەسەر زمان بووە .

گەیاندنی   -٣ بۆ  دەکرێت  شیعر  نێو  کەرەستەکانی  بە  کردن  پێش  و  پاش 

دەربڕینی   مەبەستی  بە  دەکرێت  بەدی  سەرسامدا  شیعرەکانی  لە   ، بەهێز  واتایەکی 

 ەتی خۆی .هەست و سۆزی تایب

بەدی   -٤ سەرسام  شیعریەکانی  بەرهەمە  لە  وشە  واتای  ئاستی  لەسەر  لادان 

 دەکرێت ، ئەمەش توانا و سەلیقەی شاعیر پیشان دەدات. 

د  -٥ شیعریەکانیدا  دەقە  لە  بەرچاو  شێوەیەکی  بە  ڕەمز  ،  ەبینرێت بەکارهێنانی 

 ئەمەش مەبەست و مەغزایەکی تازەی بە شیعرەکان بەخشیوە.

داڕ   -٦ ،  لە  ڕەمز  شێوەی  بە  نەتەوەییەکانی  و  نیشتیمانی  هەڵبەستە  شتنی 

 شاعیر سوودی لە کەرەستە سروشتی و ئاینییەکانی وەرگرتووە.

شیعرە  -٧ لە  کە  تایبەتمەندیانەی  لەو  دەکرێتیەکێک  بەدی  سەرسام  ، کانی 

ئەو   و  تایبەتییەکانی  بیرکردنەوە  نێوان  لە  بەهێز  پەیوەندییەکی  دروستکردنی 

شیعرە   لە  رەمز  شێوەی  بە  داڕشتنی  و  تێپەڕیوە  پێی  ژیانی  لە  کە  تاقیکردنەوەی 

 نیشتیمانی و نەتەوەییەکانیدا. 

 سەرچاوەکان

 کتێبە کوردییەکان  -

، شیعریەتی دەقی چیڕۆکی کوردی، چاپخانەی ڕۆشنبیری، چاپی  ٢٠١٠. خۆشناو، هێمن عومەر،  ١

 یەکەم، هەولێر. 

ناوەڕاست، ٢٠١٢. کاکی، د. حمە نوری عومەر،  ٢ -١٩٢٠، شێوازی شیعری نوێی کوردی کرمانجی 

 ،  چاپی یەکەم، چاپخانەی دەروون، سلێمانی. ١٩٧٠

 ، شێوازگەری لادان، چاپخانەی لەریا، سلێمانی.٢٠١٣. عەبدوڵلا، ئیدریس، ٣

، سروشت لە شیعری گۆراندا، چاپی یەکەم، چاپ و پەخش ی  ٢٠٠٧مجید،    ضل . مەحمود، د. فا٤

 انی سەردەم، سلێم

خدر،  ٥ عبداللە  د.  مەولود،  یەکێتی  ٢٠١٢.  بڵاوکراوەکانی  کوردی،  شیعری  وەڵامە  و  شیعر   ،

 نووسەرانی کورد لقی هەولێر، چاپخانەی ڕۆژهەڵات، هەولێر. 

 نامە ئەکادیمییەکان -

، بنیاتی هونەری لە شیعرەکانی فەریدون عەبدول بەرزنجی،  ٢٠١٠. ئەحمەد، کەژاڵ حمد امین،  ١

 ، زانکۆی سلێمانی. نامەی ماستەر

 ، چنینی دەق لە شیعرەکانی نالی دا، نامەی دکتۆرا، سلێمانی. ٢٠٠٨. تۆفیق، ئاڤان عەلی میرزا، ٢

سابیر،  ٣ پەخشان  حەمەد،  خوارووی  ٢٠٠٢.  کرمانجی  کوردی  هاوچەرخی  شیعری  لە  رەمز   ،

 سەلاحەددین. ، نامەی دکتۆرا، کۆلێژی ئەدەبیات، زانکۆی ١٩٩١-١٩٧٠کوردستانی عیراق 

رەشید،  ٤ شەیدا  محمد،  دوای  ٢٠١٦.  قۆناغی  بێکەسدا  شێرکۆ  شیعرەکانی  لە  شێواز   ،

زانستە   فاکەڵتی  زمان،  سکوڵی  کوردی  ئەدەبی  ماستەر،  نامەی  روانگە،  بزووتنەوەی 

 عەبدولخالق سەرسامدا لادانی زمانی لە شیعری 

 رسامەانحراف اللغة في قصائد س

شعر   لغة  في  نحرافات  للا  عرض  البحث  وتحليل  هذا  سەرسام  الخالق  عبد 

أعماله الشعرية. الانحراف هو أحد تراكيب اللغة الشعرية ، حيث يتحول كل شاعر  

إلى طريقة معينة في استخدام اللغة ، والتي تصبح انحرافا لغويا في قصائده. الشعر 

يكون   أن  يجب  الانحراف  ولكن   ، انحراف  بدون  شعر  يوجد  ولا  انحراف  نظام  هو 

لل يمكن  بلغة  فنيا،  الكتابة  سەرسام  حاول  جديدة.  معاني  يرى  أن  خلاله  من  قارئ 

بطريقة  معروض  منها  كل   ، نحوية  انحرافات  قصائده  كل  وفي   ، مغزى  وذات  مؤثرة 

وأنواعها  ، والطرح.  ، والفصل  والقطع   ، ، والأسبقية  التأخیر  مثل حروف   ، مختلفة 

غموض أدى  لقد  الغموض.  إلى  تؤدي  وكيف  المختلفة  إضفاء    وأغراضها  إلى  المعنی 

العمق على قصائد سەرسام ، وكانت الكتابة على شكل رموز سائدة للغاية في أعمال  

ذلك   في  المعقد  والحزبي  السياس ي  الوضع  بسبب  الشعرية  سەرسام  عبدالخالق 

 الوقت. 

 

 

 

 

 

 

 

 

 

 

ABSTRACT 
Language deviation in Sarsam's poems 

 عەبدولخالق سەرسامدا لادانی زمانی لە شیعری 

The summary of this research is to present deviations in the 

language of Abdulkhaliq Sarsam's poetry and analyze his poetic 

works. Deviation is one of the structures of poetic language. Each 

poet turns to a particular way of using language, which becomes 

linguistic deviation in his poems. Poetry is a system of deviation and 

there is no poetry without deviation, but the deviation must be 

artistic, through which the reader can see new meanings. Sarsam has 

tried to write in an effective and meaningful language. In all his 

poems, there are grammatical deviations, each of which is presented 

in a different way, such as postpositions, precedence, cutting, 

separation and subtraction. It does with a dgars such as symbols, 

types, different purposes and how it brings about obscurity. The 

ambiguity of meaning has given depth to Sarsam's poems and the 

writing in the form of symbols is very dominant in Abdulkhaliq 

Sarsam's poetic works due to the complex political and party 

situation of that time. 

 

Keywords: (Language deviation, grammatical deviation, 

semantic deviation, symbols, miscellaneous poetry) 
 


